
<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>>  ՀՀ օրենքի 

 նախագծի վերաբերյալ առարկությունների և առաջարկությունների
	Առարկության, առաջարկության հեղինակը /առարկության ստացման ամսաթիվը/
	Առարկության, առաջարկության բովանդակությունը
	Եզրակացություն

	ՀՀ Ֆինանսների նախարարություն 

19.02.10թ.
	Ձեր 08.02.2010թ. N 01-07/762 գրությամբ ներկայացված <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>>, <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>> և <<Պետական տուրքի մասին>> Հայաստանի Հանրապետության օրենքում փոփոխություն և լրացում կատարելու մասին>> Հայաստանի Հանրապետության օրենքների նախագծերի վերաբերյալ հայտնում ենք հետևյալը.

1. <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>> ՀՀ օրենքի նախագիծը համարում ենք անընդունելի, քանի որ այն հակասում է ՀՀ կառավարության 26.06.2008թ. N 775 որոշմամբ հաստատված <<Գործարարությամբ զբաղվելը Հայաստանում>> բարեփոխումների հուշագրի հիման վրա կազմված Հայաստանի գործարար միջավայրի բարելավման միջոցառումների□ ծրագրի 3-րդ կետի 12-րդ ենթակետին, այն է` լիցենզավորման ենթակա գործունեության տեսակների կրճատում, լիցենզավորման պարզեցում և հստակեցում: Միաժամանակ հայտնում ենք, որ ՀՀ կառավարության աշխատակազմում ներկայումս քննարկվում է ՀՀ ֆինանսների նախարարության կողմից մշակված <<Լիցենզավորման մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագիծը, որով փոփոխության են ենթարկվում նաև <<Շրջակա միջավայրի պահպանության բնագավառ>> բաժնով սահմանված լիցենզավորման ենթակա գործունեության տեսակները:

Հետևաբար առաջարկում ենք <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>> և <<Պետական տուրքի մասին>> Հայաստանի Հանրապետության օրենքում փոփոխություն և լրացում կատարելու մասին>> ՀՀ օրենքների նախագծերը հանել հետագա շրջանառությունից և դրանց հետ կապված կատարել համապատասխան փոփոխություններ <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծում:

Այնուամենայնիվ <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու համար>> և <<Պետական տուրքի մասին>> Հայաստանի Հանրապետության օրենքում փոփոխություն և լրացում կատարելու մասին>> ՀՀ օրենքների նախագծերում առկա են տեխնիկական բնույթի թերություններ: Մասնավորապես.


ա) <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու համար>> Հայաստանի Հանրապետության օրենքի նախագծի 3-րդ հոդվածի 1-ին մասի 1-ին կետում <<վտանգ>> բառը անհրաժեշտ է փոխարինել <<վնաս>> բառով:

բ) <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>> Հայաստանի Հանրապետության օրենքի նախագծի 1-ին հոդվածում <<մասից>> բառիվ առաջ անհրաժեշտ է լրացնել <<12.1>> թիվը, քանի որ նախագծով առաջարկվող փոփոխությունը նախատեսվում է <<Պետական տուրքի մասին>> Հայաստանի Հանրապետության օրենքի 19-րդ հոդվածի <<12. Շրջակա միջավայրի պահպանության բնագավառի>> 12.1-րդ կետում: 

Միաժամանակ <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>> և <<Պետական տուրքի մասին>> Հայաստանի Հանրապետության օրենքում փոփոխություն և լրացում կատարելու մասին>> ՀՀ օրենքների նախագծերում նախատեսվող փոփոխությունները պետք է կատարվեն միայն փոխադրման և տեղադրման գործունեությունների մասով, քանի որ <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու համար>> Հայաստանի Հանրապետության օրենքի նախագիծը նախատեսում է Հայաստանի Հանրապետությունում ավտոմոբիլային տրանսպորտով վտանգավոր բեռներ և չվնասազերծված տարաների փոխադրման և տեղադրման, այլ ոչ թե պահպանման գործունեության կարգավորում: 
	Ընդունվել է, նախագիծը հանվել է քննարկումից
Ընդունվել է
Ընդունվել է

Նախագիծը հանվել է քննարկումից

Նախագծերը հանվել են քննարկումից

	ՀՀ աշխատանքի և սոցիալական հարցերի նախարարություն 

18.02.10թ. N Ե2010-1404
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծի`

1. 4-րդ հոդվածի 1-ին մասի <<Հայաստանի Հանրապետության քաղաքացիական օրենսգրքից>> բառերից հետո լրացնել <<Հայաստանի Հանրապետության աշխատանքային օրենսգրքից>> բառերը:

 2. 11-րդ հոդվածում անհրաժեշտ է ներառել դրույթներ աշխատանքային հարաբերությունների վերաբերյալ:

   3. 14-րդ հոդվածի 1-ին մասի 2-րդ կետի <<փոխհատուցում>> բառը փոխարինել <<հատուցում>> բառով:

  4. 13-րդ հոդվածի 2-րդ մասի 4-րդ ենթակետը և 14-րդ հոդվածի 2-րդ մասի 8-րդ ենթակետը <<համապատասխան մարմիններին>> բառերի փոխարեն լրացնել <<պետական կառավարման մարմիններին>> բառերով: 

Ինչպես նաև առաջարկում ենք 13-րդ և 14-րդ հոդվածների (նոր 12-րդ և 13-րդ հոդվածներ) 2-րդ մասերում ներառել պահանջներ` գործատուների կողմից /բեռնառաքող, բեռներ, փոխադրող/ աշխատանքային օրենսդրության պահանջների կատարման, աշխատողների անվտանգության ապահովման, աշխատողների ուսուցման և հրահանգավորման վերաբերյալ:

  5. 17-րդ հոդվածի 3-րդ մասի 1-ին կետը շարադրել հետևյալ բովանդակությամբ.

 <<1/ բեռի փոխադրման ընթացքում պետք է պահպանվեն սույն օրենքի, ճանապարհային երթևեկության բնագավառի օրենսդրության, ինչպես նաև ՀՀ կառավարության 2007 թվականի փետրվարի 1-ի թիվ 201-Ն որոշմամբ հաստատված <<Ընդհանուր օգտագործման տրանսպորտային միջոցների վարորդների աշխատանքի և հանգստի ռեժիմի առանձնահատկությունները>> 6-րդ հավելվածի պահանջները>>.

  6. 21-րդ հոդվածը <<հրապարակմանը հաջորդող երեսուներորդ օրվանից>> բառերի փոխարեն լրացնել <<հրապարակման օրված հաջորդող երեսուներորդ օրը>> բառերով:

Միաժամանակ տեղեկացնում ենք, որ <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>>, <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>  ՀՀ օրենքների նախագծի վերաբերյալ առարկություններ և առաջարկություններ չունենք:
	Չի ընդունվել, քանի որ օրենքով կարգավորում են ավտոմոբիլա-յին տրանսպորտով վտանգավոր բեռների փոխադրման հետ կապված հարաբերությունները, այլ ոչ թե աշխատանքային փոխհարաբերությունները
Ընդունվել է, 12-րդ և 13-րդ հոդվածը լրացվել է նոր կետերով
Ընդունվել է
Ընդունվել է
Ընդունվել է, 12-րդ և 13-րդ հոդվածները լրացվել են համապատասխանաբար նոր 3-րդ և 7-րդ կետերով
Ընդունվել է մասնակի
Հարցը կարգավորվել է 15-րդ հոդվածում 3-րդ մասում նոր` 5-րդ ենթակետ լրացնելով: 

Ընդունվել է
Նախագծերը հանվել են քննարկումից

	ՀՀ բնապահպանության նախարարություն 19.02.10թ. 

N 2/01.1/10207-10
	 <<Ավտոմոբիլային տրանսպորտով վտանգավոր բեռներ և չվնասազերծված  տարաներ փոխադրելու մասին>> ՀՀ օրենքի նախագծի վերաբերյալ`

1. Նախագծի 4-րդ հոդվածի 1-ին մասում <<Ավտոոբիլային տրանսպորտի մասին>> բառերից հետո ավելացնել <<Թափոնների մասին>> բառերը.

2. նախագծի 11-րդ հոդվածի 1-ին մասի 2-րդ կետը շարադրել հետևյալ խմբագրությամբ.

<<2) բնապահպանության բնագավառում` վտանգավոր նյութերի և թափոնների փոխադրման և տեղադրման սահմանված նորմերի ու պահանջների պահպանման նկատմամբ <<Բնապահպանական վերահսկողության մասին>> Հայաստանի Հանրապետության օրենքով սահմանված կարգով  վերահսկողության իրականացումը:>>
 3. 17-րդ հոդվածի 1-ին մասում <<վերահսկման>> բառը փոխարինել <<հսկման>> բառով,

4. 18-րդ հոդվածի 1-ին մասում <<սույն օրենքի>> բառերից հետո ավելացնել <<, այլ օրենքների>> բառերը:

<<Լիցենզավորման մասին>> Հայստանի Հանրապետության օրենքում փոփոխություն և լրացում կատարելու մասին>> ՀՀ օրենքի  վերաբերյալ`

1. նախագծի 1-ին հոդվածի աղյուսակը շարադրել հետևյալ խմբագրությամբ.

1. վտանգավոր թափոնների`      ՀՀԿ        Բ       -       Փ      -        Ո        Հ      Վ

-վերամշակում                            

-վնասազերծում

-պահպանում

-տեղադրում

2. Նախագծի 2-րդ հոդվածի աղյուսակը շարադրել հետևյալ խմբագրությամբ.

3. վտանգավոր բեռների`             ՀՀԿ        Բ       -       Փ      -        Ո        Հ      -

-փոխադրում

-կարճաժամկետ պահպանում

Վերոգրյալ առաջարկը պայմանավորված է նրանով, որ վտանգավոր թափոնների տեղադրումը համաձայն <<Թափոնների մասին>> ՀՀ օրենքի 4-րդ հոդվածով սահմանված հասկացության, դա թափոնների մեկուսացումն է, որը բացառում է թափոնների հետագա օգտագործումը և ուղղված է դրանց չեզոքացմանն ու շրջակա միջավայրի վտանգավոր նյութերի հետագա տարծմանը: Իսկ ինչ վերաբերում է թափոնների պահպանմանը (պահմանը), ապա նույն հոդվածի համաձայն, դա թափոնների ժամանակավոր տեղադրումն է հատուկ հատկացված տեղերում կամ օբյեկտներում` դրանց հետագա օգտագործման կամ հեռացման նպատակով: Ընդ որում վտանգավոր թափոնների տեղադրման և պահպանման հետ կապված հարաբերությունները, այդ թվում` լիցենզավորումը կարգավորված են <<Թափոնների մասին>> ՀՀ օրենքով, <<Լիցենզավորման մասին>> ՀՀ օրենքով և իրավական այլ ակտերով և ներկայացված օրենքի նախագծի ներկայացված խմբագրությամբ ընդունումից հետո հակասություններ կառաջանան վերագրյալ օրենքների միջև:

Ինչ վերաբերում է աղյուսակների 5-րդ սյունակներում նշված <<Ա>> տառը հանելուն, ապա դրա անհրաժեշտությունը, մասնավորապես վտանգավոր թափոնների վերամշակման, վնասազերծման, պահպանման կամ փոխադրման և տեղադրման գործունեության տեսակով զբաղվելու համար պարտադիր լիցենզիայի առկայությունը, անկախ նրանից, թե դա իրականացվում է ձեռնարկատիրական կամ ոչ ձեռնարկատիրական գործունեության նպատակով: Մինչդեռ <Լիցենզավորման մասին>> ՀՀ օրենքի 43-րդ հոդվածի 6-րդ մասի համաձայն ոչ ձեռնարկատիրական գործունեության նպատակով լիցենզիա չի պահանջվում և սա պատեհ առիթ է գործող օրենքում ուղղում կատարելու համար:

- <<Պետական տուրքի մասին>> ՀՀ օրենքում լրացում կատարելու մասին>> ՀՀ օրենքի նախագծի վերաբերյալ`

1. նախագծի 1-ին հոդվածի <պահպանման, փոխադրման և տեղադրման>> բառերը փոխարինել <<փոխադրման>> բառով,

2. 2-րդ հոդվածի <<վտանգավոր բեռների փոխադրման և կարճաժամկետ պահպանման>> բառերով: 
	Ընդունվել է
Ընդունվել է, կետը խմբագրվել է
Ընդունվել է
Ընդունվել է մասնակի, լրացվել են <<, այլ նորմատիվ իրավական ակտերի>> բառերը
Շահագրգիռ մարմինների հետ համատեղ կազմակերպված խորհրդակցության  արդյունքում որոշվեց վտանգավոր բեռների փոխադրման գործունեությունը չդարձնել լիցենզավորվող գործունեություն, ուստի օրենքներում փոփոխությունների կատարման անհրաժեշտություն չկա:


	ՀՀ ազգային անվտանգության ծառայություն
17.02.2010թ. N 11/87
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծի վերաբերյալ ՀՀ ազգային անվտանգության ծառայությունն ունի հետևյալ առաջարկությունը.

Նախագծի 11-րդ հոդվածում ավելացնել 2-րդ մաս հետևյալ բովանդակությամբ.

<<2. Ելնելով ազգային անվտանգության ապահովման անհրաժեշտությունից վտանգավոր բեռների փոխադրման բնագավառում համապատասխան լիազորություններով օժտված մարմինը նախօրոք բեռների փոխադրման վերաբերյալ գրավոր տեղեկություններ է տրամադրում ազգային անվտանգության բնագավառում պետական կառավարման լիազոր մարմինին>>:

<<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>>, <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>  ՀՀ օրենքների նախագծի վերաբերյալ առարկություններ և առաջարկություններ չունենք:
	Ընդունվել է, 8-րդ հոդվածի 1-ին մասի 6-րդ կետով նախատեսվում է տեղեկատվության տրամադրում շահագրգիռ մարմիններին
Նախագծերը հանվել են քննարկումից

	ՀՀ կառավարությանն առընթեր ՀՀ ոստիկանություն 23.02.2010թ N 35/244
	Դիտողություններ և առաջարկություններ չկան
	

	ՀՀ էներգետիկայի և բնական պաշարների նախարարություն 23.02.2010թ. N 05-01-22/393 
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծում
Հոդված 1-ի 1-ին մասում <<կարգավորում է>> բառերից հետո ավելացնել <<Հայաստանի Հանրապետության տարածքում>> բառերը:

Հոդված 5-ի և հոդված 6-ի 1-ին մասերի 2-րդ կետերում <<նկատմամբ>> բառից հետո ավելացնել <<պետական>> բառը:

Հոդված 11-ի 2-րդ մասից հանել <<վտանգավոր բեռներ հանդիսացող>> բառերը:

Հոդված 13-ի 2-րդ մասի 2-րդ կետից հանել վերջին նախադասությունը: Այդ գործառույթը ստացողին է վերաբերվում:

Հոդված 14-ի 1-ին մասի 1-ին կետում անորոշ է <<սահմանված պահանջներին>> արտահայտությունը, հարկ է հստակ ձևակերպել այդ պահանջներին ամրագրված իրավական համապատասխան ակտի (եր)ի անվանումները:

Հոդված 14-ի (հոդված 13) 1-ին մասի 2-րդ կետը հանել, պարզ չէ վնասի տեսակները և դրանց չափանիշները:

Հոդված 14-ի 2-րդ մասի 6-րդ կետը <<համաձայնեցնել>> բառը փոխարինել <<հաստատման ներկայացնել>> բառերով, համաձայն 9 հոդվածի 1 մասի 5 կետի պահանջին:

2.  <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>>, <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>  ՀՀ օրենքների նախագծի վերաբերյալ առարկություններ և առաջարկություններ չունենք:


	Ընդունվել է
Ընդունվել է
Ընդունվել է
Ընդուվել է
Կետը խմբագրվել է
Չի ընդունվել, քանի որ վնասի չափը և տեսակները որոշվելու են պայմանագրային պարտավո-րությունների շրջանակներում
Նախագծի նոր խմբագրությամբ նախատեսվում է փոխադրման երթուղին համաձայնեցնել, ոչ թե հաստատել:
Նախագծերը հանվել են քննարկումից

	ՀՀ առողջապահության նախարարություն 03.03.2010թ. N ՀՔ/1057-10
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծի վերաբերյալ
· Նախագծի 3-րդ հոդվածի 1-ին մասի 1-ին կետում <<իրենց>> և <<յուրահատկությունների>> բառերի միջև գրել <<ֆիզիկական, քիմիական, ճառագայթաբանական կամ կենսաբանական>> արտահայտությունը
· Նախագծի 9-րդ հոդվածի 1-ին մասի 4-րդ կետով շարադրված արտահայտությունը պարզաբանման և հստակեցման կարիք ունի, քանի որ.

1. ստացվում է, որ դա պարտադիր պահանջ է, և եթե դիմում չի ներկայացվում, ապա փոխադրումն իրականացվում է առանց ուղեկցողի,

2. 4-րդ կետը հակասում է 16-րդ հոդվածի պահանջներին
3. <<Վտանգավորության բարձր աստիճան>> բառերը հանել, քանի որ ներկայացված նախագծով բեռների դասակարգում ըստ վտանգավորության չի պահանջվում, և նախագծի ամբողջ տեքստում այդ հասկացությունն այլևս չի օգտագործվում:

· Նախագծի 11-րդ հոդվածի 1-ին մասի 1-ին կետում լրացնել նոր ենթակետ հետևյալ բովանդակությամբ` <<վտանգավոր կենսաբանական ազդակներով վարակված բեռներ տեղափոխելիս տալիս է հիգիենիկ եզրակացություն (հավաստագիր, փորձագիտական եզրակացություն, արձանագրություն): Հիմք` <<ԱՊՀ մասնակից երկրներ ներմուծվող հնարավոր վտանգավոր արտադրանքի հիգիենիկ գնահատում իրականացնելիս համագործակցության կարգի մասին>> համաձայնագիր:

· նախագծի 11-րդ հոդվածի 1-ին մասի 1-ին կետում առողջապահության բնագավառի լիազորություններում ավելացնել նոր ենթակետեր հետևյալ բովանդակությամբ`

1. <<Վտանգավոր բեռների բացասական ներգործությունից մարդու առողջության պաշտպանության միջոցառումների գերակա ուղղությունների մշակում և վտանգավոր բեռների տեղափոխման նկատմամբ սանիտարահիգիենիկ պահանջների սահմանումը և հիգիենիկ եզրակացության տրամադրում.

2. Վտանգավոր բեռներ հանդիսացող վտանգավոր նյութերի փոխադրման ընթացքում սանիտարական օրենսդրության պահպանման նկատմամբ հսկողության իրականացում.

3. Հանրության /մարդու/ կյանքի և առողջության համար վտանգավոր ապրանքների ներմուծման և արտահանման հետ կապված կանխարգելիչ և հակահամաճարակային միջոցառումների սահմանում.

4. Օրենքներով նախատեսված այլ լիազորություններ>>:

-Նախագծի 13-րդ հոդվածի 2-րդ մասի 2-րդ կետի <<ապահովել վտանգավոր բեռների մշակումը>> արտահայտությունը պարզաբանման կարիք ունի, քանի որ պարզ չէ ինչ մշակման մասին է խոսքը, նույն կետի <<տարայի մաքրման աշխատանքները>> արտահայտությունը փոխարինել <<տարայի վարակազերծում կամ վնասազերծում>> արտահայտությամբ:

-Նախագծի 14-րդ հոդվածի 2-րդ մասի 3-րդ կետի <<ողջամիտ ժամկետ>> արտահայտությունը պարզեցման կարիք ունի, քանի որ պարզ չէ թե իր մեջ ինչքան ժամանակ է ներառում:

-Նախագծի նույն հոդվածի 2-րդ մասի 9-րդ կետում <<վարակազերծումը>> բառն անհրաժեշտ է հանել և թողնել միայն <<ոչնչացումը>>, քանի որ օգտագործված անհատական պաշտպանիչ միջոցները դիտվում է որպես բժշկական թափոն, ինչպես նաև նույն կետում ավելացնել առաջին բուժօգնության դեղարկղները:

- Նախագծի նույն հոդվածի 2-րդ մասի 9-րդ կետում <<բեռնաթափող անձնակազմին>> բառերից հետո ավելացնել <<վարորդներին>> բառերը:

-Նախագծի 14-րդ հոդվածի 2-րդ մասում անհրաժեշտ է ավելացնել ևս մեկ կետ հետևյալ բովանդակությամբ. <<Բեռների փոխադրման ընթացքում բեռնման և բեռնաթափման աշխատանքների ժամանակ բեռնող և բեռնաթափող անձնակազմին և վարորդներին սահմանված կարգով ենթարկել բժշկական պարտադիր զննության, անհրաժեշտության դեպքում ապահովել կանխարգելիչ և բուժական միջոցառումների իրականացումը>>
-Նախագծի 16-րդ հոդվածի 1-ին մասում <<հրահանգման>> բառից հետո ավելացնել <<և ուղեկցող անձնակազմի բժշկական զննության անցկացման>>
-Նախագծի 17-րդ հոդվածի 1-ին մասում անհրաժեշտ է հստակ նշել, թե որ դեպքում է պատասխանատվությունը կրում <<բեռնառաքողի ներկայացուցիչը>>, որ դեպքում <<բեռը ստացողի ներկայացուցիչը>>:

<<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>>, <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>  ՀՀ օրենքների նախագծերի վերաբերյալ առարկություններ և առաջարկություններ չկան:
	Չի ընդունվել, քանի որ <<վտանգավոր բեռ>> հասկացու-թյունը համապատասխանեցվել է ՀՍՏ 201-2000-ի 6.2 կետի պահանջներին
Ընդունվել է, կետը խմբագրվել է
Չի ընդունվել, քանի որ նախագիծը վերաբերում է վտանգավոր բեռների Հայաստանի Հանրապետության տարածքով փոխադրումներին, իսկ նախագծի 16-րդ հոդվածի համաձայն միջազգային փոխադրումների դեպքում գործում են ոլորտում առկա համաձայնագրերի նորմերը:

Ընդունվել է մասնակի, քանի որ <<Իրավական ակտերի մասին>> ՀՀ օրենքի 45-րդ հոդվածի 2-րդ կետի համաձայն պետք է բացառվեն իրավական նորմերի անհարկի կրկնությունները, իսկ ՀՀ առողջապահության նախարարության լիազորություններն արդեն իսկ սահմանված են <<Հայաստանի Հանրապետության բնակչության սանիտարահամա-ճարակային անվտանգության ապահովման մասին>> ՀՀ օրենքով 

Ընդունվել է, կետը խմբագրվել է
Չի ընդունվել, քանի որ կետի պահանջները բխում են <<Քաղաքացիական օրենսգրքի>> 352 հոդվածի 2–րդ մասի պահանջներից
Չի ընդունվել, քանի  անհատական պաշտպանիչ  միջոցներին ներկայացվող պահանջները սահմանված են ՀՀ կառավարության 11.11.2004թ. N 163-Ն որոշմամբ: Բացի այդ, առաջարկության մեջ անհաս-կանալի է, թե ինչ բուժօգնության դեղարկղերի մասին է խոսքը
Չի ընդունվել, քանի որ ներկայիս 13-րդ հոդվածի 2-րդ մասի 11-րդ կետը  բեռնման և բեռնաթափ-ման աշխատանքների վերա-բերյալ է, ոչ թե փոխադրումների:

Չի ընդունվել, քանի որ բժշկական զննության պահանջները սահմանված են 15-րդ հոդվածի 3-րդ կետի 3-րդ ենթակետով:

Ընդունվել է
Ընդունվել է, կետը խմբագրվել է
Նախագծերը հանվել են քննարկումից

	ՀՀ Էկոնոմիկայի նախարարություն 24.02.2010 N 01/15.11/718-10 
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծի վերաբերյալ առաջարկում ենք.

1. Օրենքի նախագծի 12-րդ հոդվածը հանել, քանի որ 

  ա. համաձայն <<Համապատասխանության գնահատման մասին>> ՀՀ օրենքի` համապատասխանության սերտիֆիկատ տրամադրում է միայն սերտիֆիկացման մարմինը, որը չի կարող զբաղվել իր հավատարմագրման ոլորտում ընդգրկված արտադրանքի արտադրությամբ, իրացմամբ կամ ծառայությունների մատուցմամբ
բ. մակնշման պահանջները սահմանվում են միայն օրենքով:

2. Օրենքի նախագծի 14-ի հոդվածի վերաբերյալ` խմբագրել 14-րդ հոդվածի 2-րդ մասի 2-րդ կետը, քանի որ վտանգավոր բեռների փոխադրման համար նախատեսված ավտոտրանսպորտային միջոցները չեն կարող սահմանվել տեխնիկական պայմաններին համապատասխան:

3. Խմբագրել 15-րդ հոդվածը, քանի որ ավտոտրանսպորտային միջոցների մակնշմանը վերաբերող հարցերը չեն կարող կարգավորվել տեխնիկական պայմաններին համապատասխան:

Միաժամանակ հայտնում եմ, որ <<Լիցենզավորման մասին>> Հայաստանի Հանրապետության օրենքում փոփոխություն և լրացում կատարելու մասին>>, <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>  ՀՀ օրենքների նախագծերի վերաբերյալ առարկություններ և առաջարկություններ չկան:
	Ընդունվել է
Ընդունվել է
Ընդունվել է
Նախագծերը հանվել են քննարկումից

	ՀՀ արտակարգ իրավիճակների նախարարություն 02.03.2010թ. N ՇՄ-06/260
	<<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> ՀՀ օրենքի նախագծի վերաբերյալ առաջարկում ենք.

3-րդ հոդվածի 1-ին մասի 6-րդ ենթակետով սահմանվում է վթարային քարտ հասկացությունը, անհրաժեշտ է օրենքով տալ, թե ով է սահմանում վթարային քարտի տարբերակը
3-րդ հոդվածի 1-ին մասի 7-րդ ենթակետով տրվում է <<վթարային խումբ>> հասկացությունը: Պետք է հստակեցնել, թե ում կողմից է ստեղծվում <<վթարային խումբը>>, ինչ ենթակայություն ունի
7-րդ հոդվածի 1-ին մասը լրացնել հետևյալ բովանդակությամբ նոր ենթակետով` <<սահմանում է Հայաստանի Հանրապետության տարածքով վտանգավոր բեռների փոխադրման կազմակերպման և իրականացման կարգը>>,

9-րդ հոդվածի 4-րդ կետում նշվում է վտանգավորության բարձր աստիճան ունեցող բեռների ուղեկցման վերաբերյալ: Անհրաժեշտ է հստակեցնել, թե որ բեռներն են համարվում <<վտանգավորության բարձր աստիճան ունեցող>> նշելով կոնկրետ նյութեր և քանակներ, ով է սահմանելու նյութերի ցանկը
9-րդ հոդվածի 1-ին մասի 5-րդ ենթակետի վերջում ավելացնել □համաձայնեցնելով Հայաստանի Հանրապետության արտակարգ իրավիճակների նախարարության հետ□ ձևակերպումը
Նախագծի 8-րդ, 9-րդ 10-րդ և այլ հոդվածներում ոչ թե նշել պետական կառավարման մարմնի անվանումն այլ բնագավառը, օրինակ <<Հայաստանի Հանրապետության տրանսպորտի և կապի նախարարություն>> արտահայտությունը փոխարինել <<տրանսպորտի և կապի բնագավառում լիազորված պետական մարմինը>> արտահայտությամբ:
	Ընդունվել է
Հասկացությունը հանվել է
Չի ընդունվել, քանի որ 7-րդ հոդվածի 1-ին մասի 3-րդ կետով սահմանվում է նույն պահանջը 

9-րդ հոդվածի 4-րդ կետը խմբագրվել է.

8-րդ հոդվածի 1-ին մասի  6-րդ կետով նախատեսվում է տեղեկատվության տրամադրում համապատասխան մարմիններին
Չի ընդունվել, քանի որ նույն իմաստն են պարունակում 

	ՀՀ արդարադատության նախարարություն

	1. <<Ավտոմոբիլային տրանսպորտով վտանգավոր բեռներ և չվնասազերծված տարաներ փոխադրելու մասին>> Հայաստանի Հանրապետության օրենքի նախագծի  3-րդ հոդվածում սահմանված է <<վտանգավոր բեռ>> հասկացությունը, սակայն նախատեսված չէ, թե որ նորմատիվ ակտով պետք է սահմանվի վտանգավոր բեռների ցանկը: 

            2. Oրենքի նախագծի նույն հոդվածի 2-րդ կետի վերաբերյալ հայտնում ենք, որ բեռնափոխադրող կարող է լինել նաև բեռի տերը, բացի այդ բեռնափոխադրող կարող է լինել նաև ֆիզիկական անձը:

3. Օրենքի նախագծի 6-րդ հոդվածի 1-ի մասի 3-րդ կետում պարզ չէ, թե վտանգավոր բեռների փոխադրումների բնագավառում անվտանգության պետական կարգավորումն ու կառավարումն ինչ կարգով պետք է իրականացվի:

4. Օրենքի նախագծի 8-րդ հոդվածի 1-ին մասի 1-ին կետի վերաբերյալ հայտնում ենք, որ  Հայաստանի Հանրապետության տրանսպորտի և կապի նախարարությունը ոչ թե մասնակցում է պետական քաղաքականության  մշակմանն ու իրականացմանն, այլ մշակում և իրականացնում է Հայաստանի Հանրապետության կառավարության քաղաքականությունը առանձին բնագավառներում` նկատի ունենալով Հայաստանի Հանրապետության Նախագահի 2007  թվականի հուլիսի 18-ի ՆՀ-174-Ն հրամանագրով հաստատված հավելվածի 7-րդ կետի պահանջները:

Նույն դիտողությունը վերաբերվում է նաև օրենքի նախագծի 9-րդ հոդվածի 1-ին մասի 1-ին կետին:

5. Օրենքի նախագծի 8-րդ հոդվածի 1-ին մասի 3-րդ կետում նախատեսված են ընդհանուր դրույթներ, մասնավորապես անհրաժեշտ է  օրենքի նախագծով նախատեսել Հայաստանի Հանրապետության տրանսպորտի և կապի նախարարության այն լիազորությունները, որի սահմաններում պետք է իրականացվի հսկողությունը: Այդ առումով գտնում ենք, որ հիշյալ հոդվածը 1-ին մասի 3-րդ կետը պարունակում է Հայաստանի Հանրապետության կառավարության 2009 թվականի հոկտեմբերի 22-ի <<Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին>> թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոնը մասնավորապես` պաշտոնատար անձին հնարավորություն է ընձեռնվում սեփական հայեցողությամբ ընտրել վարքագծի տարբերակների միջև առանց նախատեսելու, թե որ դեպքերում պաշտոնատար անձը պարտավոր է ընտրել վարքագծի այս կամ այն տարբերակը:

Նույն դիտողությունը վերաբերվում է նաև օրենքի նախագծի 9-րդ հոդվածի 1-ին մասի 3-րդ կետին: Այդ առումով գտնում ենք, որ սույն օրենքի նախագծով պետք է սահմանվեն տարբեր մարմինների կողմից վտանգավոր բեռների փոխադրումների բնագավառում իրականացվող հսկողության լիազորությունները, հակառակ դեպքում նման բնույթի դրույթները դեկլարատիվ բնույթ են կրում:

6. Օրենքի նախագծի 9-րդ հոդվածի վերաբերյալ հայտնում ենք, որ <<Ճանապարհային երթևեկության անվտանգության ապահովման մասին>> Հայաստանի Հանրապետության օրենքի 32-րդ հոդվածի համաձայն իրավասու մարմինները, կազմակերպությունները և անձինք ոստիկանության համաձայնությամբ կարող են իրականացնել վտանգավոր բեռների փոխադրում: Այդ առումով նախագծի հիշյալ հոդվածում անհրաժեշտ է նախատեսել դրույթներ ոստիկանության համաձայնությամբ իրականացվող վտանգավոր բեռների փոխադրման մասին:

7. Օրենքի նախագծի 9-րդ հոդվածի 1-ին մասի 7-րդ կետից անհրաժեշտ է հանել <<և այլ իրավական ակտերով>> բառերը` նկատի ունենալով <<Ոստիկանության մասին>> Հայաստանի Հանրապետության օրենքի 2-րդ և 4-րդ հոդվածների 2-րդ մասերի  պահանջները, որոնց համաձայն <<ոuտիկանության վրա այլ խնդիրներ կարող են դրվել միայն uույն oրենքով>> և <<ոuտիկանության գործունեությունը կարգավորող այլ oրենքներով և իրավական  ակտերով ոuտիկանության վրա դրվող պարտականությունները պետք է համապատաuխանեն  uույն oրենքի 2-րդ հոդվածում թվարկված խնդիրներին>>:

8. Օրենքի նախագծի 11-րդ հոդվածի կապակցությամբ անհրաժեշտ է նկատի ունենալ, որ Հայաստանի Հանրապետության առողջապահության, և Հայաստանի Հանրապետության բնապահպանության նախարարությունների լիազորություններն արդեն իսկ սահմանված են <<Հայաստանի Հանրապետության բնակչության սանիտարահամաճարակային անվտանգության ապահովման մասին>> Հայաստանի Հանրապետության օրենքով,  <<Բնապահպանական վերահսկողության մասին>> Հայաստանի Հանրապետության օրենքով և այլն: Այդ կապակցությամբ գտնում ենք, որ նախագծից անհրաժեշտ է հանել այն բոլոր դրույթները, որոնք վերաբերվում են ՀՀ օրենսդրությամբ կարգավորված հարաբերություններին, մասնավորապես հիշյալ առաջարկությունը վերաբերվում է նախագծի  12-րդ և 14-րդ հոդվածներին:

9. Օրենքի նախագծի 12-րդ հոդվածի վերնագրից և տեքստից անհրաժեշտ է հանել <<համապատասխանության հավաստմանը>> վերաբերող դրույթները, քանի որ այդ դրույթներն արդեն իսկ նախատեսված են <<Համապատասխանության գնահատման մասին>> Հայաստանի Հանրապետության օրենքով:

 10. Օրենքի նախագծի 13-րդ հոդվածի (ներկայիս 12) 2-րդ մասի 1-ին կետում պարզ չէ, թե ինչ կարգով բեռնառաքողըը պետք է փոխադրողին տրամադրի  վտանգավոր բեռների վերաբերյալ ճշգրիտ տեղեկատվություն:

Նույն դիտողությունը վերաբերվում է նաև օրենքի նախագծի նույն հոդվածի 2-րդ մասի 4-րդ կետին:

11. Օրենքի նախագծի 14-րդ հոդվածի (ներկայիս 13) 2-րդ մասի 2-րդ կետով նախատեսված տրանսպորտային միջոցի կահավորված լինելու հետ կապված հարաբերություններն արդեն իսկ կարգավորված են <<Ճանապարհային երթևեկության անվտանգության ապահովման մասին>> Հայաստանի Հանրապետության օրենքի 18-րդ հոդվածով:

12. Օրենքի նախագծի 14-րդ հոդվածի (ներկայիս 13) 2-րդ մասի 10-րդ կետն անհրաժեշտ է հանել:

13. Օրենքի նախագծի 15-րդ հոդվածն անհրաժեշտ է հանել, քանի որ այդ հարաբերությունները կարգավորվում են Հայաստանի Հանրապետության մի շարք օրենքներով, մասնավորապես` <<Ավտոմոբիլային տրանսպորտի մասին>> և <<Երկաթուղային տրանսպորտի մասին>> Հայաստանի Հանրապետության օրենքներով և այլն:

14. Օրենքի նախագծի 19-րդ հոդվածի (ներկայիս 17) 1-ին մասն   անհրաժեշտ է հանել, քանի որ որևէ օրենքով սահմանված չէ վտանգավոր բեռների փոխադրման  գործընթացի ապահովագրությունը: 

15. Ներկայացված նախագծերը չեն բխում ՀՀ կառավարության կողմից որդեգրած քաղաքականությունից, որի համաձայն նախատեսվում է լիցենզավորման ընթացակարգերի պարզեցումը, լիցենզավորման ենթակա գործունեության տեսակների կրճատումը և այլն:

16. Օրենքի նախագծի մի շարք դրույթներ  պարունակում են Հայաստանի Հանրապետության կառավարության 2009 թվականի հոկտեմբերի 22-ի <<Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին>> թիվ 1205-Ն որոշմամբ հաստատված կարգի 9-րդ կետի 2-րդ ենթակետով նախատեսված կոռուպցիոն գործոններ մասնավորապես` անձին իր իրավունքների իրականացման համար ներկայացվող պահանջները հիմնավորված չեն, այսինքն անձի իր իրավունքների իրականացման համար ներկայացվող պահանջները հիմնավորված չլինելը պայմանավորված է իր իրավունքները կամ պարտականությունները իրականացնելու համար անհրաժեշտ պայմանների չափազանց խստությամբ կամ ծանրաբեռնվածությամբ: 

Ելնելով վերոգրյալից գտնում ենք, որ նախագիծն անհրաժեշտ է ամբողջությամբ լրամշակել, նկատի ունենալով, որ նախագծում առկա են անհիմն կրկնություններ, ներքին հակասություններ, հստակեցման կամ պարզաբանման կարիք ունեցող հասկացություններ:

Միաժամանակ հայտնում ենք, որ նմանատիպ նախագծի վերաբերյալ Հայաստանի Հանրապետության արդարադատության նախարարությունը նույնաբովանդակ պետական փորձագիտական եզրակացություն է ներկայացրել մեր 18.11.09թ. թիվ Ե-6102 գրությամբ:

17. Միաժամանակ հայտնում ենք, որ ներկայացված նախագծերն օրենսդրական տեխնիկայի առումով  խմբագրման կարիք ունեն, մասնավորապես`

1) <<Պետական տուրքի մասին>> Հայաստանի Հանրապետության օրենքում լրացում և փոփոխություն կատարելու մասին>>   Հայաստանի Հանրապետության օրենքի նախագծի 1-ին հոդվածում <<մասից>> բառն անհրաժեշտ  է փոխարինել <<կետից>> բառով, նկատի ունենալով <<Իրավական ակտերի մասին>> Հայաստանի Հանրապետության օրենքի 41-րդ հոդվածի պահանջները:

2) Օրենքի նախագծի 1-ին և 2-րդ հոդվածներով կատարվող լրացումը և փոփոխությունն անհրաժեշտ է նախատեսել մեկ հոդվածով, մասնավորապես նախագծով նախատեսված լրացումը և փոփոխությունը կատարվում են <<Պետական տուրքի մասին>>  Հայաստանի Հանրապետության օրենքի 19-րդ հոդվածի միևնույն բաժնում:

Նույն դիտողությունը վերաբերվում է նաև <<Լիցենզավորման մասին>> Հայաստանի Հանրապետության օրենքում փոփոխություն և լրացում  կատարելու մասին>>   Հայաստանի Հանրապետության օրենքի նախագծին:

3) Օրենքի նախագծի 3-րդ հոդվածում <<օրենքի>> բառից հետո անհրաժեշտ է լրացնել <<պաշտոնական>> բառը, նկատի ունենալով <<Իրավական ակտերի մասին>> Հայաստանի Հանրապետության օրենքի 46-րդ հոդվածի պահանջները:

Նույն դիտողությունը վերաբերվում է նաև <<Լիցենզավորման մասին>> Հայաստանի Հանրապետության օրենքում փոփոխություն և լրացում  կատարելու մասին>>   Հայաստանի Հանրապետության օրենքի նախագծի 3-րդ հոդվածին:


	Չի ընդունվել, քանի որ օրենքի նախագծի 7-րդ հոդվածի 1-ին կետի 4-րդ ենթակետով նախատեսված է, որ վտանգավոր բեռների ցանկը սահմանելու է ՀՀ կառավարությունը
Ընդունվել է 

Ընդունվել է, կետը խմբագրվել է
Ընդունվել է
Ընդունվել է
Ընդունվել է, 8-րդ հոդվածի 1-ին մասի 3-րդ կետը խմբագրվել է
ՀՀ ոստիկանության լիազորութ-յունները սահմանված են հստակ` ՀՀ օրենսդրությամբ իրեն վերապահված լիազորությունների շրջանակում 

Ընդունվել է, 9-րդ հոդվածի 1-ին մասի 5-րդ կետը խմբագրվել է և համապատասխանեցվել է <<Ճանապարհային երթևեկության անվտանգության ապահովման մասին>> ՀՀ օրենքի 32-րդ հոդվածի 1-ին մասի պահանջներին:

Ընդունվել է
Ընդունվել է, կատարվել են համապատասխան փոփոխություններ
Ընդունվել է 12-րդ հոդվածը հանվել է

Ընդունվել է 12-րդ հոդվածի 2-րդ մասի 1-ին կետը խմբագրվել է

12-րդ հոդվածի 2-րդ մասի 4-րդ կետը հանվել է

Չի ընդունվել, քանի որ <<Ճանապարհային երթևեկության անվտանգության ապահովման մասին>> ՀՀ օրենքի 18-րդ հոդվածով սահմանված չէ վտանգավոր բեռներ փոխադրելու համար նախատեսված տրանս-պորտային միջոցներին ներկա-յացվող պահանջները, իսկ դա անհրաժեշտ է անվտանգության ապահովման համար:
Ընդունվել է

Ընդունվել է

Ընդունվել է
Ընդունվել է օրենքի նախագիծը խմբագրվել է
Նախագիծը լրամշակվել է` հաշվի առնելով ՀՀ արդարադատության նախարարության  փորձագի-տական եզրակացությունը

Նախագիծը կրկին ներկայացվել է փորձաքննության ՀՀ կառա-վարության աշխատակազմի պետաիրավական վարչության եզրակացության համաձայն կատարված սկզբունքային փոփոխությունների պատճառով

Շահագրգիռ մարմինների հետ համատեղ կազմակերպված խորհրդակցության  արդյունքում որոշվեց վտանգավոր բեռների փոխադրման գործունեությունը չդարձնել լիցենզավորվող գործունեություն, ուստի օրենքներում փոփոխությունների կատարման անհրաժեշտություն չկա:


Մ. ՎԱՐԴԱՆՅԱՆ
